
悲流人

作者：藍仁　明

本作品收錄於《藍山集/卷01》

為農未免租調瘢，從軍可辭刀箭痕。

布衣一日任民社，鞭撻不救肌膚完。

足兵足食萬世計，征衣戰甲無寧歳。

但知城郭倍光輝，誰問閭閻久凋敝。

深機巧宦何為者，暴虐施民自寛假。

山頭白石城下泥，已有行人先問舎。

前車後車相繼摧，滿山枯骨白成堆。

嗚呼古人不可作，自書下考真賢哉。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

